ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետությունում վերջին տարիներին նկատվում է ապաստան հայցող անձանց թվաքանակի աճ, մասնավորապես 2016 թվականին դիմել է 110 անձ, 2017 թվականին 151 անձ և 2018 թվականին 218 անձ:         
«Փախստականների և ապաստանի մասին» ՀՀ օրենքի 8-րդ հեդվածի 4-րդ մասով, ինչպես նաև ՀՀ կառավարության 2016 թվականի սեպտեմբերի 15-ի «Ժամանակավոր տեղավորման կենտրոնում տեղավորման անհնարինության դեպքում` կենսաապահովման հիմնական կարիքները հոգալու հնարավորություն չունեցող ապաստան հայցողներին դրամական օգնություն տրամադրելու կարգը հաստատելու մասին» թիվ 951-Ն որոշմամբ հաստատված կարգով ապաստան հայցողներին տրամադրվում է դրամական օգնություն` 3 ամիս ժամկետով (դիմումատուին 20.0 հազ. դրամ, ընտանիքի անդամին 15.0 հազ. դրամ): ՀՀ-ում 2018 թվականի հոկտեմբեր-դեկտեմբեր ամիսներին ժամանակավոր տեղավորման կենտրոնում չտեղավորված ապաստան հայցող 14 դիմումատուի տրամադրվել է 20000-ական դրամ և ընտանիքի յուրաքանչյուր 8 անդամին տրամադրվել է 15000-ական դրամ օգնության գումար, այսպիսով 2018 թվականի չորրորդ եռամսյակում այդ նպատակի համար «Ժամանակավոր տեղավորման կենտրոնում չտեղավորված ապաստան հայցողներին դրամական օգնության տրամադրում» միջոցառման գումարից ծախսվել է 645.0 հազ. դրամ գումար: Տարվա կտրվածքով` ապաստան հայցելու նպատակով դիմողների քանակի աճով պայմանավորված, 2019 թվականին այդ ծրագրի  իրականացման համար նախատեսված գումարը չի բավականացնի այդ պահանջը բավարարելու համար, ծառայությունը  նպատակահարմար է համարում «Ժամանակավոր տեղավորման կենտրոնում չտեղավորված ապաստան հայցողներին դրամական օգնության տրամադրում» միջոցառման համար տարեկան կտրվածքով ծրագրի գումարն ավելացնել ևս 1290.0 հազ. դրամով, նվազեցնելով «ՀՀ-ում փախստական ճանաչված և ապաստան ստացած անձանց համար քաղաքացիական կողմնորոշման դասընթացների կազմակերպում» միջոցառման համար նախատեսված գումարից:
2019 թվականին դրամական օգնություն կտրամադրվի ևս 14 դիմումատուի և 10 ընտանիքի անդամի.
14 շահառու x 20 000 դրամ x 3 ամիս = 840 000 դրամ
10 շահառու x 15 000 դրամ x 3 ամիս = 450 000 դրամ

Ընդամենը 840 000 դրամ + 450 000 դրամ = 1 290 000դրամ

ՀՀ ՏԿԶՆ միգրացիոն ծառայության «ՀՀ-ում փախստական ճանաչված և ապաստան ստացած անձանց համար քաղաքացիական կողմնորոշման դասընթացների կազմակերպում» միջոցառման համար ՀՀ պետական բյուջեով 2019 թվականին նախատեսվել է 2250.0 հազ. դրամ: Դասընթացները կմեկնարկեն 2019 թվականի երկրորդ եռամսյակից` հաշվի առնելով նախորդ տարվա կատարողականը, դասընթացներում կընդգրկվեն մասնակցության ցանկություն ունեցող ճանաչված փախստականները, որի հետևանքով էլ «ՀՀ-ում փախստական ճանաչված և ապաստան ստացած անձանց համար քաղաքացիական կողմնորոշման դասընթացների կազմակերպում» միջոցառման գումարները կտնտեսվեն.
2019 թվականին քաղաքացիական կողմնորոշման դասընթացներին մասնակցելու համար կընդգրկվեն շուրջ 64 անձ. 8 խումբ յուրաքանչյուրում` 8 անձ և յուրաքանչյուր անձի  գումարը 15 000  դրամ:
8 անձ x 8 խումբ x 15 000 դրամ = 960 000դրամ

«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Կառավարության որոշումն ընդունելու անհրաժեշտությունը պայմանավորված է 2019 թվականին ՀՀ-ում ժամանակավոր տեղավորման կենտրոնում չտեղավորված ապաստան հայցողներին դրամական օգնություն տրամադրելու անհրաժեշտությամբ` նրանց կենսաապահովման հիմնական կարիքները հոգալու համար: 
2. Առաջարկվող կարգավորման բնույթը
Սույն որոշումով նախատեսվում է 2019 թվականի պետական բյուջեով նախատեսված «Աջակցություն փախստականների ինտեգրմանը» ծրագրի «Ժամանակավոր տեղավորման կենտրոնում չտեղավորված ապաստան հայցողներին դրամական օգնության տրամադրում» միջոցառման համար նախատեսված գումարն ավելացնել 1290,0 հազար դրամով, նվազեցնելով «ՀՀ-ում փախստական ճանաչված և ապաստան ստացած անձանց համար քաղաքացիական կողմնորոշման դասընթացների կազմակերպում» միջոցառման համար նախատեսված գումարից և այն ավելացնել ՀՀ-ում ժամանակավոր տեղավորման կենտրոնում չտեղավորված ապաստան հայցողներին դրամական օգնություն տրամադրելու նպատակով: 
3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության տրածքային կառավարման և զաևգացման նախարարության միգրացիոն ծառայության կողմից:
4. Ակնկալվող արդյունքը
Նախագծի ընդունման արդյունքում կապահովվի Ժամանակավոր տեղավորման կենտրոնում չտեղավորված ապաստան հայցողներին կենսաապահովման խնդիրը` դրամական օգնության տրամադրման միջոցով: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունել անհրաժեշտ չէ:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
